
San Pablobi

. GALACIA . .
Bainni utire toyani saobi

Saludo

1Yé'é, Pablo hue'eguébi Riusu ta'yejeiye yo'o
congué ba'igué'é. Ja'nca ba'iguéna, bainbi yé'ére
gare cuencueni raomaé'é. Bainbi yé'éni coca
gare ye'yomaé'é. Mai Ejagué Jesucristo, mai Taita
Riusu, bacuabi yé'ére cuencueni raoni, yé'éni
coca ye'yohué. Jesucristobi junni tonguéna,
Taita Riusubi baguéte huajéguéte re'huabi.
Janca re'huaguébi yé'ére cuencueni raoni, bagué
ta' ye]elye yo'o conguére yé'ére re’huabi. 2 Yureca,
yé'g, ye'é gaje bain Cristo bain naconi, yéquénabi
énjo'onre ba'ijén, mésacua Cristo bain Galacia
yijare ba'i jubéan si'acuani utire toyani saoyeé
yéquéna. 3 Mai Taita Riusu, mai Ejagué Jesucristobi
mésacuani ai oire bani conjén, meésacuani ai
recoyo b010 gueseye masiyé. 4 Mai Taita Riusubi
cuencueni raoguéna, Jesucristobi mai gu'a jucha
zemosi'ajéguéte re’huabi. Ja'nca re’huaguébi
yé€'ére cuencueni raocuana ti'anni, Riusubi
simsema'ija'gué cagué, mai jéayete €fiobi. Mai
gu'a jucha ro'ire junni tonguéna, Riusu bainreba
si'arén ba'iye poreyé mai. 5 Ja'an ta'yejeiye Ejagué
Riusu ba'iyete gare caraye beoye bojo cocare cajén
bafiuni.

No hay otro mensaje de salvacion

6 Riusubi mésacuani ai oire bagué conza cagué,
Cristo ba'iyete mésacuani €foni, Cristo bain
ba'iye mésacuare choiguéna, mésacuabi achahué.
Jamca achani ba'icuabi yureca teuaguébi yé'ére
cuencueni rao'e jéana baguéte jo'cani senjojénna,
gue ro 'taye beoye sa'ntiyé ye'e. Yequécuabi tin
ma'are ro coquején éfiojénna, Mmeésacuabi ja'an
ma'aja'an ganini, Riusu bain ruifiu cajén, bacua
coca quéani achose'ere te'e jéana achani yo'ohué.
7 Riusu bain ba'iye yétoca, tin ma'abi sani ti'afie
gare porema'ifié. Cristoni si'a recoyo ro'taye
se'gabi Riusu bain ba'iye poreyé mai. Yequécuabi
mésacuana ti'anni, tin cocare ro hui'ya yihuojén,
tin ma'are éfiojén, ro coqueye se'ga ba'iyé bacua.
8 Yéquénabi mésacuana ti'anni, Riusu cocarebare
mésacuani (quéani achojén, Riusu bain ba'iye te'e
ruifie cani achohué. Yequécuabi mésacuana ti'anni,
Yéquéna jubé bain ba'iye cajén, o Riusu coca cacua
ba'iye cajén, tin quéani achotoca, Riusu bénni
senjofie se'ga ba'iji bacuare. 9 Ganreba cagué,
ai béifie si'a jéja yihuogué, mésacuani se'e quéayé
yé'é. Yequécuabi mésacuana ti'anni, yéquéna quéani
achose'e'ru tin cocare quéani achotoca, Riusu
bénni senjofie se'ga ba'ija'gué bacuare, caye ye'e.
10 Ja'nca cagueb1 yequécua case'e’ru yo'oma'igug,
ro bain re'oye éfafie gare ro'taye beoye ba'iyé
yé'é. Riusu re'oye éfafie se'gare éjogué, bagué
yo0'o case'ere yo'ogué ba'iyé yé'é. Ro bain re'oye
éfafiete ro'tatoca, Cristoni yo'o congué gare
beore'ahué yé'é.

Como llego Pablo a ser apOstol

1Yureca, yé'é bain sanhué, én cocare mésacuani
quéani achoguéna, mésacua achani ye'yejé'én. Yé'é
yua Riusu cocarebare quéani acho biTraguéna,
ro bain ye'yose'e gare beobi. 12 Ja'an cocare
ye'yeto, ro bain yihuoni ye'yoyete gare senmaé'é
yé'é. Riusu ye'yoye se'gare senguéna, Jesucristobi
bagué cocarebare yé'éni masi gliesegué, guénamébi
na'oni yé'éni cuencueni éfiobi.

13Yé'é ja'anré yo'ogué ba'ise'e, judio bain naconi
bacua Riusu cocare ye'yegué ba'iguéna, mésacua
masiyé. Cristo bain jubéanre gare huesoni si‘aza
cagué, bacua fié'casiruanna ti'anni, ai coca neni,
bacuani ai je'o bagué ba'nhué yé'é. 14 Judio
ira bain ba'isi cocare ye'yeni masito, yé'é gaje
bain ye'yeye'ru qué'ré ai ba'iye ye'yeni masigué
banhué yé'é. Yeé'é ira bain ba'isi'cua yo'0jén
ba'ise'e’ru te'e ruifiereba yo'oza cagué, ba co-
care ai ye’yeni masigué banhué yé'e. 15 ]a'nca
ba'iguéreta'an, Riusubi yé'é té'ya raisirén que'ré
ja'anrén ye €re cuencueni, yé'éni al yéreba yégué,
bagué yo'o congué ba'ija'guére yé'ére re’huabi.
16 JTa'nca re'huani, ba'igué ba'igué, bagué Zin
Jesucristote yé'éni bojogué éfiobi. Judio bain
jubé ba'ima'icuana sani, Cristo ba'iyete bacuana
quéani achojé'én cagué, Jesucristote yé'éni €fiobi.
Ja'nca éfoguéna, bain masicuani yihuo cocare
senmaé'é yé'é. 17 Cristo ta'yejeiye yo'ore con-
cua, yé'é re'huase'e'ru qué'ré ja'anré re'’huasi'cua,
Jerusalén hué'e jobo ba'icua, ja'ancuana yihuo
cocare senni achagué saimaé'é yé'é. Janca
saima'iguébi Arabia yija re'otona sani, ja'anruna
béani, Riusu naconi te'e cagué baé'é yé'é. Ja'nca
ba'igué, ja'nrébi jé'te, Damasco hué'e jobona se'e

goe'é yé'e.

18 Goni, janrébi samute técahu€an bani,
Jerusalenna sani, Pedroni éfajaé'é.  Efiajani,
bagué naconi quince umugusefia se'ga béani
baé'é. 19Ja'nca ba'igué, Pedro, yequé Santiago,
mai Ejagué ]esucristo yo'jegué, ja'an samucua
se gam éfiahué ye'e. quuecua Cristore ta' ye]elye
yo'o concuani éfiamaé'é yé'é. 20 Riusubi ye é
recoyote éflaguéna, mésacuani gare coquema'ifié
yé'é. Te'e ruifie se'gare mésacuani toyani saoye.
21 Bacuare €fiani téjini, janrébi Siria, Cilicia, ja'an
yija re'otofiana saé'é yé'é. 22 Cristo bain Judea
yijare ba'ijjén, yuta yé'ére hueséjén baé'é. Yé'ée
ba'iyete achaye se'ga ba'ijén baé'é. 23 Yequécuabi
yé'ére (uéajén: “Ja’'anguébi maini ai je'o bani,
Cristoni recoyo ro'taye gare jo'cani senjojé'én
casi'qué, ja'anguébi yurefia Cristoni si'a recoyo
ro'ta cocare bainni quéani achogué ganiji” ja'anre
quéajénna, 24 Cristo bain Judea yija ba'icuabi
yé'é ba'iye mame re'huase'ere ro'tajén, Riusu
ta'yejeiye ba'iguéni ai bojojén cahué.

2

Los otros apostoles aceptan a Pablo

1 Cristore ta'yejeiye yo'o concuani éfiani téjini,
ja'nrébi catorce técahuéan bani, Jerusalén hué'e
jobona se'e saé'é. Bernabé naconi saigué,
Titore'ga sahué yé'é. 2 Riusubi yé'ére saiye
guanseguéna, Jerusalenna saé'é yé'é. Sani ti'anni,
ru'ru Cristo bain éjacua naconi yahuera'ré fié'cani,
Riusu cocareba quéani achoye, ja'anre bacuani
te'e ruifie quéahué yé'é. Yequéré bacuabi yé'é

quéani achogué ganise'ere gu'aye ro'tatoca, yé'ébi
judio bain jubé ba'ima'icuani Riusu cocarebare
quéani achoguéna, yé'éni énsema'ifie cagué, ja'an
ganigué quéani achogué ba'iyete &ja bainni te'e
ruifie quéahué yé'é. 3 Ja'nca quéaguéna, bacuabi
yé'é yo'o yo'ogué ganifiete re'oye éfani bojohué.
Bacuabi Titore éfajén, bagué griego baingué
ba'iyete masicuata'an, baguéni go nefio ga'nire
téyoye guansemaé'é. 4Ja'an se'gare guansetoca,
gare gleye beoye yo'ore'ahué. Yequécuaca
yéquéna Né'casirute ba'ijén, go nefio ga'nire téyoye
guansején, si'a Moisés coca toyani jo'case'ere'ga
bacua yo'oye'ru gliina'ru yo'oye guansehué. Ja'nca
guansejénna, Titoni go nefio ga'ni téyoye gare
yo'omaé'é yéquéna. Ja'an guansecuabiro coquején
ro yahue cacasi'cua baé'é. Mésacua ro'taye'ru
Cristoni si'a recoyo ro'tayé yéquéna cajén, yéquéna
jubéna ti'anhué. Ti'anni, maibi Cristoni recoyo
te'e zi'inni bojojénna, bacuabi ro éfia rani, ;Queaca
Moisés coca toyani jo'case'ere bacuani yo'o
gleseye'ne? cajén, maini ai réquéye yo'o gleseyete
ro'tahué. >Ja'nca ro'tajénna, bacua guansese'ere
gare yo'oye beoye Dbaé'é yéquéna. Yo'otoca,
mésacua'ga ba coca guanseye'ru glina'ru yo'oye
ba'ire'ahué. Yéquénabi mésacuana sani, Cristo
ba'iyete quéani achojén, Cristonisi'arecoyoro'tani
Cristo bain ba'ijé'én quéani achojén ba'isi'cuabi
mésacua tin yo'oye gare yémaé'é yéquéna.

6 Bacua guansese'ere yo'omajénna, Cristo bain
&jacua cuencuesi'cuabi achani, yéquéna yo'oye
yése'e'ru tin yo'oye guansemaé'é. Guansetoca,
bainbi bacuani re'oye éfani yo'ore'ahué, Cristo
bain éjacua séani. Cristo bain &jacuabi Riusu yéye'ru

tin guansetoca, yé'é'ga re'oye €hama'ire'ahué,
Riusubi ro bain ta'yejeiye ba'iyete éfiama'igué
séani. 7 Bacua yua yéquéna case'ere achajén,
yéquénani tin yo'oye guansemaé'é.  Bacuabi
yé'é ba'iyete €fajén, yé€'é yo'o yo'oyete re'oye
cahué: “Riusubi mé'éni cuencueni re'huaguéna,
judio bain jubéna sani Cristo ba'iyete quéani
achoye guanseni saobi” cahué. 8Ja'nca saogué,
mai ta'yejeiyereba Riusubi Pedroni ta'yejeiye
yo'o gleseye masigué, yé'ére'ga re’huani, judio
bain jubé ba'ima'icuana saoni, yé'ére'ga gliina'ru
ta'yejeiye yo'o glieseye masiji.

9 Ja'nca masiguébi yé'éni ai ta'yejeiye conni,
yé'éni al re'oye yo'o gueseguéna, Cristo bain
éjacua casi'cua, Santiago, Pedro, Juan hue'ecua,
ja'ancuabi yé'ére éfani, Riusu cuencuese'ere
masini, yé'éni recoyo te'e bojojén, yé'éni re'oye
cahué: “Maibi yua Cristoni te'e conjén ba'icua'é.
Mé'ébi judio bain jubé ba'ima‘icuana sani
conguéna, yéquénabi judio bainna sani conjénna,
maibi Cristoni te'e conjén ba'icua'é” cajén, yé'ére,
Bernabére re'oye €fajén, yéquénani recoyo te'e
bojohué. 10Ja'nca cani tonni, fiaca'ga yihuohué:
“Si'a Cristo bain bonse beo huana ba'ijénna,
bacuani conreba conjén ba‘ijé én” cahué bacua.
Ja'nca ca]en y1hu0]er1r1a yé'ébi Ja€'e. Janca jo'caye
beoye yo'0jén bafiuni cagué sehuohué yé'é.

Pablo reprende a Pedro en Antioquia

11 Ja'nca te'e bojojén ba'icuata'an, jé'te,
Pedrobi Antioquia hué'e jobona ti'an rani
gu'aye yo'oguéna, baguéni béin coca caye bahué
yé'é. 12 Judio bain jubé ba'ima'icuana ti'an

rani, bacua naconi te'e aingué fiu'igué baji'i
bagué. Ja'nca ba'iguébi, ja'nrébi Santiagore
concuabi Jerusalenbi raijénna, Pedro yua judio
bain jubé ba'ima'icua naconi aon aifie jo'cani,
bacua ainruna se'e fié'camaji'i. Judio bain
éfiani yé'éni Dbéinma'ifle cagué, ja'nca yo'obi
Pedro. 13]Ja'nca yo oguena yequecua judio bain
baru ba'icuabi Pedro yo'ose'ere éfiani, guma ru
Santiagore concuani huajiyéjén, Pedro yo'ose'e'ru
glina'ru quénéhué. Ja'nca huaji yéjén yo'ojénna,
Bernabe'ga giliina'ru huaji yé €aye baji'i. 14Ja'nca
y0'0jénna, yé'ébi ti'an rani éfato, Cristo cocareba
ye'yese'eru te'e ruifie yo'omajén baé'é bacua.
Ja'nca ba'ijénna, yé'é yua Pedrona bonéni, si'acua
achajénna, béin coca baguéni cahué yé'é: “Mé'é
yua judio baingué ba'iguébi judio bain yo'ojén
ba'ise'ere jo'cani, tin bain yo'ojén ba'iye'ru yo'oni,
ja'nrébi te'e jéana bonéni bacua yo'oye'ru yo'oye
jo'cani, judio bain yo'oye'ru se'e yo'o birahué
me'e. ]a'nca bonéni yo'ogué, gu'aye yo'ohué me'é.
Ja'nca yo oguena ]udlo bain jubé ba'ima'icuabi
mé'é yo'ose'ere €fiani, judio bain yo'oye'ru yo'o
biratoca, coque gieseyé bacua” Pedroni cagué
bén'éyé'é.

Los judios y los no judios alcanzan la salvacion
por lafe

15Yureca, mai jubé bain judio bainreba cacuabi
Riusu bain ba'iye yéjén, tin bainre éfani, Gu'a
bain'é bacuare cajén ba'iyé. 16 Ja'nca cajén
ba'icuabi éfiere masiyé: Moisés ira coca toyani
jo'case'e’ru te'e ruifie yo'ojén, Riusu bain ruifie
gare porema'ifié mai. Jesucristoni si'a recoyo

ro'taye, ja'an se'gabi Riusu bainre re'huasi'cua
ba'iye poreyé mai. Mai'ga Jesucristoni si'a recoyo
ro'tajénna, Riusubi mai ba'iyete éfani, mai gu'a
juchare saonisenjoni, mairecoyo mame re'’huani,
bagué re'o bainrebare maire re'huani baji. Mai
hua'na se'gabi Moisés ira coca toyani jo'case'e’ru
yo'oni Riusu bain ruifie gare porema'‘icua ba'iyé.
Si'a bainre cato, bacuabi si'a Moisés guansesi co-
care te'e ruifie yo'oni, Riusu bain ba'iye yétoca, ai
caraji bacuare.

17 Yureca, mai hua'nabi yua Jesucristoni si'a
recoyo ro'tani, Riusu bain re'huasi'cua ba'iye
yé€jén, ¢yequéré judio bain jubé ba'ima'icua
ba'iye'ru gu'a bain ba'ima'ifie mai? Ja'nca ba'itoca,
yequécuabi mai ba'iyete éfiani, Cristobi bacuare
gu'aye yo'o glesemaqué cama'ifie bacua. Ja'nca
cacuata'an, gare gu'aye yo'o glesema'iji bagué.
18 Yureca, yé'é yua judio bain yo'ojén ba'ise'ere
jo'cani senjosi'québi se'e yo'oye ro'tatoca, si'a
bainbi yé'ére éfiani, yé'é gu'aye yo'ogué ba'ise'ere
masiyé. 19 Ja'an yo'ogué ba'ise'ere gare jo'cani
senjohué yé'é. Moisés ira coca toyani jo'case'e'ru
yo'oni, Riusu naconi si'arén ba'iye ro'tagué
ba'isi'québi janca'ru gare se'e ro'tama'igué ba'iyé
yé'é. Riusu yéyete te'e ruifie yo'oza cagué, Moiseés
ira coca toyani jo'case'ere te'e ruifie yo'oye gare
jo'cani senjohué yé'é. 20Yeé'¢ yua Cristo ba'iyete
efato, bagué yeéyete gare jo cagueb1 mai ]ucha
ro'ire ]unm tongueé raji'i. Ye'é' ga ye'é yeye se gare
gare jo'cani senjoni, Cristo yéye'ru yo'oye se'gare
yo'oza cagué ba'iyé yé'é. Janca ba'iguéna, Cristobi
yé'é naconi te'e ba'igué, yé'ére ta'yejeiye congué
ba'iji. Ja'nca ba'iguéna, yé'é€ yua si'a én yija ba'i

umugusefia Riusu Zin ]esucristoni si'a recoyo
ro'tague, bague yo '0 se'gare yo ‘oye ye'e. Ye'ere
al yéguebi ye'e gu'a jucha ro'ire junni tonguena,
ta'yejeiye ai recoyo huajégué, baguéni te'e congué
ba'iyé yé'é cayé. 21Ja'nca ba'iguébi Moisés ira coca
toyani jo'case'ere yo'oni Riusu baingué runza
caye gare yéma'ifié yé'é. Janca cani yo'otoca,
Riusu caraye beoye cofiete jo'cani senjoiié. Moisés
ira coca toyani jo'case'ere yo'oni Riusu bain ruifie
poretoca, Cristo junni tonse'ebi mai gu'a jucha
ro'iye beoye ba'iji.

3

Laleyolafe

1Yureca, yé'é bain sanhué, Galacia hué'e jobore
ba'icua, ai huesé éaye ba'icuareba ba'iyé mésacua.
Yéquénabi mésacuana sani Riusu cocarebare quéani
achojén, Jesucristo junni tonse'ere te'e ruifiereba
mésacuani ye'yojénna, meésacuabi achani, re'oye
ye'yvehué. Ja'nca ye'yesi'cua ba'ijén, ;queaca
coque guesere'ne? Yequécuabi mésacuana ti'anni,
zupai huatibi coqueguéna, ¢mésacuani tin ro'ta
gliesere? 2 Mésacua yua Riusu Espiritute coni
basi'cuabi ¢mésacua Cristoni si'a recoyo ro'taye
gare huané yere? Huané yema'itoca, ¢queaca
ro'tajén, Moisés ira coca toyani jo'case'ere yo'oni
Riusu bain ruifiu cajén ro'tare'ne? 3 jAireba huesé
8aye ba'icua ba'iyé mésacual Riusu Espiritubi
mésacuana gaje meni baguéna, mésacuabi Riusu
cofiete te'e ruifie masihué. Ja'nca masicuata'an,
¢{Mésacua queaca ro'tajén, ro én yija ba'iyete
ye'yeye se'e bonéni zi'inrene? 4 Riusu Espiritu

congué ba'ise'ere ro'tajé'én. Mésacuabi ai yo0'0jén,
Riusu Espiritubi mésacuani ai ta'yejeiye cofiereba
conguéna, ;mésacua guere yo'ojén bagué cofiete ro
jo'cani senjoni, tin ye'yose'ere zi'inrene? ;Riusu
Espiritu conse'ere ro ye'yere? Ja'anre ro'taye
yéma'ifié yé'é. 5 Mai FEjagué Riusubi mésacua
jubéna ti'anni, bagué Espl’ritute mésacuana jo'cani,
mésacuani ai ta'yejeiyereba yo'oni €fiobi. Ja'nca
éfosi queb1 mésacua ira coca toyani jo'case'ere te'e
ruifie yo'ojénna, imésacuani bojogué congue baqué
bague? Banbi. Meésacuabi Jesucristoni si'a recoyo
ro'tajénna, Riusubi mésacuani bojogué congué
baji'i.

6 Riusuni si'a recoyo ro'taye masiye yétoca,
ira taita ba'isi'qué Abraham ro'tagué ba'ise'ere
ro'tani ye'yejé'én. Riusubi baguéni coca cani
jo'caguéna, Riusu te'e ruifie yo'oja'yete si'a re-
coyo ro'taguéfia. Ja'nca ro'taguéna, Riusubi bagué
ba'iyete éfani, bagué re'o bainguéte re'huani
baguéna. 7 Janca baguéna, si'a bainbi Riusu
re'o bain ba'iye poreyé.  Riusubi coca cani
jo'caguéna, Riusu te'e ruifie yo'oja'yete si'a re-
coyo ro'tatoca, Riusubi bagué re'o bainre bacuare
re'huani baguéna, Abraham ba'iye'ru glina'ru
ba'iye poreyé. 8 Riusubi Abraham naconi coca
cagué, bagué yurefia yo'oja'yete ro'tani, Abra-
hamni quéaguéiia: “Mé'é yua yé'é cocare si'a re-
COyo ro'taguéna, si'a én yija bain jubéanni bojo
glieseja'gué'é yé'é” cagué quéaguéfia. 9 Ja'nca
quéani jo'caguéna, yurefia bain Jesucristoni si'a
recoyo ro'tajén ba'icua, ja'ancuabi Riusu re'o bain
ba'iyé. Riusubi taita Abrahamnire'oye yo'oni bojo

glesegué, yurefia bainre'ga giiina'ru re'oye yo'oni,
bacuani bojo gieseji.

10 Yureca Moisés ira coca toyani jo'case'ere
te'e ruifie yo'oni Riusu re'o bain ruifie ro'tatoca,
Riusubi maini bojogué cofie beoye gare ba'iji.
Maini bénni senjofie se'ga ba'iji. Riusu coca toyani
jo'case'ere éfato, fiaca caji: “Moisés ira coca toyani
jo'case'ere te'e ruifie yo'oza catoca, ba coca guans-
ese'e si'ayereba te'e ruifie achani yo'oye bayé bain
hua'na. Te'e ruifie yo'oma'itoca, Riusubi bacuani
bénni senjoji.” 11 Ja'nca cani jo'case'e ba'iguéna,
bainbi ba ira cocare te'e ruifie yo'oni Riusu re'o
bain ruifie ro'tatoca, Riusubi bacuanire'oye éfiafie
beoye ba'iji. Riusubi faca'ga cani jo'cabi: “Yé'é
case'e'ru te'e ruifie yo'oja'yete si'a recoyo ro'tajén
ba'itoca, yé'ébi mésacuare yé'é re'o bainre re’huani
bani, mésacuani si'arén ba'i glesey€.” Ja'nca cani
jo'casi'québi gliina'ru yo'oja'gué'bi. 12 Yequécuabi
Moisés ira coca toyani jo'case'ere te'e ruifie yo'oza
cajénna, yequécuabi Riusu yua bagué case'e'ru te'e
ruifie yo'oja'gué'bi cajénna, gare te'e caye beoye
ba'iyé bacua. Moisés coca toyani jo'case'e, ja'ansi
cocare €fato, aca caji: “Bainbi Moisés coca toyani
jo'case'ere te'e ruifie yo'oni Riusu re'o bain ruifie
ro'tatoca, ba coca guansese'e si'ayereba te'e ruifie
yo'oye bayé bacua” caji.

I3 Ja'nca toyani jo'case'e ba'iguéna, maibi ja'an
cocare éfiani, Riusu bénni senjojaTiete masiye
poreyé. Ja'nca masiye porecuabl Cristo ]unm
tonse'ere ro'tani, mai gu'a jucha yo'ojén ba'ise'e
ro'ire junni tonguéna, mai jéayete mas1ye poreye
Ja'nca junni tonsi'québi mai gu'a jucha ro'ire
bénni senjosi'cua ba'ima'ija’bé cagué, mai jéayete

re'huabi. Moisés ira coca toyani jo'case'e'ru
glina'ru yo'obi Jesus: “Si'acua gu'a jucha ro'ire
crusu sa'cahuéna reoni senjosi'cua, ja'ancua yua
Riusu bénni senjosi'cua ba'iyé” toyani jo'case'e
ba'iji. 14 Ja'nca toyani jo'case'e ba'iguéna, Riusu
yua bain jucha ro'ire bacuani bénni senjofie
ro'taguébi si'a bain jéayete masi guiesebi. Judio bain,
judio bain jubé ba'ima'icua, si'acuabi Cristo junni
tonse'ere ro'tani, yé'é bénni senjoja'fiete jéani, yé'é
naconi gare ju'ifie beoye ba'ija’hé cagué, Cristoni
junni tofie maina raobi. Bagué re'oye yo'ojai coca
Abrahamni cani jo'case'e'ru, Riusu Espiritute coni
baye poreyé mai.

Laleyy la promesa

15 Yureca, yé'é bain sanhué, Riusu coca
Abrahamni cani jo'case'ere te'e ruifie masiye
yétoca, bonse éja bain yo'ojén ba'iyete ro'tani
ye'yejé'én. “Yé'ébi junni hueséja'yete ro'tagué,
yé'é bonsere coni baja'’cuare cani jo'caza”
cagué, ba cocare te'e ruifie toyani, bain éjaguéna
jo'cayé bacua. Ja'nca cani jo'cani, janrébi junni
hueséguéna, bain éjaguébi bagué coca toyani
jo'case'ere'’ru guina'ru yo'o gueseji. Tin yo'oye
yécua ba'itoca, bacuare énseji. Ba €jagué toyani
jo'case’eru tin yo'oye gare porema'ifié cagueé
énseji. 16 Riusu yua Abrahamni re'oye yo'ojai
cocare cani jo'caguéna, yequécuabi tin yo'oye gare
porema'iié. “Meé'é baingué zoe raija'guébi si'a
én yija bain jubéanre choini, yé'é bainre bacuare
re’huaja'yete masi gueseja'gué'bi” Abrahamni
cani jo'cabi Riusu. Ja'nca cani jo'casi'québi “Mé'é
bain zoe raija’cua” camaji'i. “Mé'é baingué zoe

raija'gué” cabi. Ja'nca cato, te'egué se'gare cabi
Riusu. Ja'nca cani jo'caguébi bagué Raoja'guéreba
Cristo hue'eguéte cabi. 17 Ja'nca cani jo'caguéna,
ahamni re'oye yo'ojai cocare cani jo'caguéna,
yequécuabi tin yo'oye gare porema'ifié. “Meé'é
baingué zoe raija'guébi si'a én yija bain jubéanre
choini, yé'é bainre bacuare re’hua Moisés ira coca
toyani jo'case'e cuatrocientos treinta técahuéan
jé'te toyani jo'case'e ba'iguéna, yequécuabi ja'an
cocare éfiani, Riusu cani jo'case'e'ru tin cocare
re’huaye gare poremaé'é. Riusu yua bagué
coca yo'oja'yete cani jo'casi'québi gare tin
yo'oma'igué, bagué canijo'case'ere'ru giiinareba'ru
te'e ruifie yo'oja'ye bajii. 18 Ja'nca ba'iguéna,
yequécuabi bainre yihuojén, “Moisés coca ira
toyanijo'case'ere te'e ruifie yo'ojén ba'itoca, Riusu
re'o bain ruifie poreyé mai” cajén, yua Riusu
coca cani jo'case'ere'ru tin yihuocua ba'iyé.
Janca yihuocuabi “Riusu coca yo'oja'ye cani
jo'casi'québi gare yo'oma'iji” cajén ba'iyé. Ja'nca
cajén ba'icuata’an, te'e ruifie cama'ifié bacua.
Riusubi bagué bain re'huaja'yete Abrahamni
cani jo'casi'qué séani, maibi Riusu re'o bain
re'huasi'cua ba'iye ti'afié mai.

19 Yureca, yé'ébi Moisés ira coca toyani
jo'case'ere mésacuani yihuogué, gu'a coca ba'iye
gare cama'ifé yé'é, Re'o coca ba'iji. Riusubi
ja'an cocare Moisesni cani jo'cagué, bain gu'a
jucha yo'ojén ba'iyete bacuani masi gueseza
cagué, ja'an cocare Moisesni cani jo'cabi Riusu.
“Yé'é Raoja'guéreba ba'iguéte Abrahamni cani
jo'casi'qué, ja'an baingué zoe raija'guébi ti'afie
téca, Moisés ira coca toyani jo'case'ere te'e ruifie

yo'0ojén ba'ijé'én” cani, ba cocare Moisesna jo'cabi.
Ja'nca jo'cagué, bainni quéani achomaji'i. Ru'ru,
bagué anje concuani quéani achoguéna, janrébi
bacua yua Moisesni quéani achoni jo'cahué.
Janca jo'cajénna, Moisés yua Riusu baingué
cuencuesi'québi bainre fié'coni, Riusu coca
guanseni jo'case'ere bacuani quéani achogué
baji'i. 20Ja'nca ba'iguéna, Riusubi bagué guanse
cocare cani jo'cato, ai jai jubé concuabi quéani
achohué. Ja'nca quéani achorena, Riusu coca
yo'oja'yete ja'ncaru jo'camaji'i. Bagué se'gabi
bagué baingué Abrahamni cani jo'cabi.

El proposito de la ley

21 Yureca, yé'ébi Moisés ira coca toyani
jo'case'ere mésacuani quéagué, Riusu coca yo'oja’ ye
cani jo'case'eru tin guansema'iji cayé ye'é.
Riusubi yétoca, yeque cocare maini guanseye
poreji. Guanseguéna, maibi achani te'e ruifie
yo'oni, gare junni hueséye beoye ba'ire'ahué.
Ja'nca ba'itoca, Riusubi mai te'e ruifie yo'ojén
ba'iyete éfani, maini bojoni, maire bagué
re'o bainre rehuani baye poreji. 22 Ja'nca
ro'taguéta'an, Riusubi maire janca éfama'iji.
Bagué coca toyani jo'case'ere éfato, faca caji:
“Si'a bainbi gu'a jucha yo'ojénna, bacuani bénni
senjofie bayé yé'é” cabi. Ja'nca cani jo'casi'québi
bagué coca yo'oja'yere'ga ro'tani, giina'ru yo'oza
cagué @&joji. Si'a bain Jesucristoni si'a recoyo
ro'tacua, ja'ancuare bagué re'o bainre re'huani
baji.

23 Ja'nca re'huani baye ro'taguébi Jesucristote
yuta maina raoma'igué ba'isi'québi maini éfiagué,

Moisés ira coca toyani jo'case'e’ru te'e ruifie
yo'0jén ba'ijé'én guansegué baji'l. Yé'é Raoja'gué
ti'afie téca ba guanse cocare yo'ojén ba'ija'bé
cagué, maire janca guansegué baji'i. 24 Ja'nca
guansegué ba'iguéna, maibi ba cocare achani te'e
ruifie yo'ojén, Riusu yéye'ru yo'oye ye'yején baé'é.
Janca ba'ijénna, ja'nrébi bagué Raoja'gué Cristo
hue'eguébi maina ti'anni, yequé ma'are maini
éfiobi. Yé'é Cristo hue'eguéni si'a recoyo ro'tatoca,
meésacua gu'a juchare saoni senjoni, Riusu re'o
bainre mésacuare re’huani bayé cagué, maini
mame coca masi giiesebi. 25 Ja'nca masi glieseguébi
yuara maina ti'ansi'qué ba'iguéna, baguéni si'a
recoyo ro'taye poreyé mai. Ja'nca ro'tatoca, ba
guanse coca Moisesna jo'caguéna, maibi ja'an
cocare gare se'e guaja yo'oye beoye ba'iyé.

26 Yureca, Jesucristoni si'a recoyo ro'tajén
ba'itoca, Jesucristoni te'e zi'inni ba'ijén, Riusu
mamacuareba rehuasi'cua ba'iyé meésacua.
27 Jesucristoni recoyo te'e zi'inni, bautiza giieseni,
bagué yéye se'gare yo'ojén ba'itoca, bagué
ba'iye'ru te'e ba'ijén, Riusu bainreba re'huasi'cua
ba'iyé mai. 28 Ja'nca ba'ijén, tin yija bain ba'iyete,
émécua, romicua ba'lyete, ta'yejeiye &ja bain,
ta'yejeiye beoye ba'icua ba'iyete, ja'an ba'lyete
gare éhafie beoye ba'icua'é mai. Si'a jubé bain
Jesucristoni si'a recoyo ro'tani Jesucristoni te'e
zi'inni ba'ijénna, Riusubi maini éfiani, si'acuabi te'e
ba'iyé caji. 29 Mésacuabi Cristoni ja'nca te'e zi'inni
ba'ijén, Abraham bain raija'cua cani jo'case'e'ru
ba'ijjén, Riusu mamacua re'huasi'cua ba'iyé.
Riusu coca yo'oja'ye cani jo'case'eru mésacua
yua Jesucristo naconi te'e zi'inni Riusu bainreba

1-2 Yureca, Riusu ye'yoyete qué'ré se'e ye'yeni
masijé'én cagué, én cocare'ga meésacuani quéayé
yé'é. Bonse &jaguébi bagué junni hueséja'yete
ro'tani, Yé'é bonse si'ayete yé'é zinna jo'caza
cagué, ba jo'cajai cocare toyani, ba uti toyase'ere
bagué bainna insibi. Insini, ja'nrébi jé'te
junni hueséguéna, bagué mamaqué yuta irani
téjima'iguébi bagué taita bonsere coni baye
porema'iji.  Bagué irani téjiye téca E€joguéna,
yequécuabi ba Dbonsere re'huacaijén, taita
guanseni jo'case'eTu yo'ojén, ba zin hua'guéni
guansején yo'o con hua'gué'ru baguéte éfajén
cuirajén ba'iyé. Janca ba'ijénna, jamrébi irani
téjini, bagué taita bonse si'ayete coni baye poreji.
3 Riusu'ga maire giliina'ru éflagué baji'i. Ru'ruy,
Moisés ira cocare maina jo'cani, Te'e ruifie yo'ojén
ba'ijé'én guanseni, én yija bain éjacuare cuencueni,
maini guansecaicuare re'huani jo'cabi. Zin
hua'na te'e ruifie yo'oye carajén ba'icuare maire
éfiani, maire ja'nca guanse giiesebi Riusu. 4Ja'nca
guanse guesegué, janrébi bagué cuencuesirén
ti'anguéna, bagué Zin Jesucristote maina raobi.
Mai ba'iye'ru ba'ija'gué cagué raoguéna, én yija
baingobi baguéte té'ya raigona, bagué yua mai
yo'ojén ba'ise'eru Moisés ira coca guanseni
jo'case'ere achani yo'ogué baji'i. >Ja'nca yo'ogué
ba'iguébi maire éfabi. Ba guanse cocare gare
se'e guaja yo'oye beoye ba'ijabé cagué, mai gu'a
jucha yo'ojén ba'ise'e ro'ina junni tonbi. Ja'nca
junni tonguéna, yureca maibi bagué naconi te'e

zi'inni ba'ijén, bagué naconi Riusu mamacuareba
re'huasi'cua ba'iyé.

6 Ja'nca re’huasi'cua ba'ijénna, Riusubi bagué
Espiritute maina raobi. Raoguéna, bagué Zin
Espiritubi mai recofioa gaje meni bagué, yua maire
bojo recoyo huanofie re’huani, maini bojoreba
gui gueseji: “Taita, yé'é Taita” giiijén bojoyé mai.
7 Riusu Espiritu bacuabi ja'nca bojojén ba'ijénna,
Riusubi ba guanse cocare maini gare se'e guaja
yo'oye guansema'iji. Bagué mamacuare maire
re'huani bani, si'a bagué bayete maina ro insini
jo'caji.

Pablo se preocupa por los creyentes

8 Yureca, meésacua ja'anré yo'ojén ba'ise'ere
ro'tajé'én. Mésacua yuta Riusu ba'iyete huesécua
ba'ijén, mésacua huacha riusufiana gugurini
réinjén, meésacua ira bain ba'isi'cua yo'ojén
ba'ise'eru ba huacha riusufiana ro guaja yo'o
conjén ba'nhué. 9Ja'nca ba'isi'cuabi yurefia Riusu
ba'iyete te'e ruifie ye'yeni masihué. Riusubi bagué
ba'iyete mésacuani €fhioguéna, mésacuabi bagué
ba'iyete masihué. Janca masicuabi ¢guere yo'ojén,
mai Taita Riusure ro jo'cani senjoni, mésacua
huacha riusufiani se'e gugurini réifie ro'taye'ne?
Mésacua ira bain ba'isi'cua yo'ojén ba'ise'e'ru
se'e guaja yo'oye Yyé€jén, mésacuabi ro yo'oyeé.
Ja'nca yo'otoca, ba huacha riusufiabi mésacuani
cuirani cofie gare porema'iji. Mésacuabi qué'ré
se'e ai guaja yo'ocua ruifié. 10 Ja'nca ruinjén,
mésacua ira bain ba'isi'cua fiesta umugusefia
yo'ojén ba'ise'eru ba ti'an umugusefia, si'a
técahuéan jo'caye beoye yo'ofiu cayé meésacua.

Ja'nca yo'oma'itoca, mésacua yequéré huaji yéjén,
Riusubi conma'iji cajén, ai guaja yo'ojén ba'iyé.
11 Ja'nca ba'ijénna, mésacuare ai oigué ro'tayé
yé'é. Meésacuani Cristo ba'iyete quéani achoni
consi'québi yequéré ro guaja yo'ohué yé'é.

12 Yé'é bain sanhué, meésacuani senreba sefié
yé'é. Yé'é ba'iyete €fani, yé'é ba'iye'ru giina'ru
ba'ijé'én. Bojo recoyo re’huani, guaja yo'oye beoye
ba'ijén, Cristoni te'e zi'inni ba'ijé'én. Yé'é yua
Moisés ira coca guansese'ere guaja yo'oye gare
jo'cani, mésacua naconi te'e ba'igué ti'ansi'qué
Séani, yé'é ba'lyeru guina'ru ba'ijé'én. Ja'nca
mésacuana ti'anni ba'iguéna, mésacuabi yé'éni
bojoni, gare glieye beoye baé'é. 13 Yé'é mésacuana
ru'ru ti'anni ba'ise'ere ro'tajé'én. Rau neni ju'in
hua'gué ba'isi'québi mésacuana ti'afie bahué yé'e.
Ti'anni ba'igué, mésacuani Cristo cocarebare
quéani achoguéna, 14 mésacuabi yé'é rau base'ere
éfiafie porema'icuaru ba'isi'cuata’an, mésacuabi
yé'ére gu'aye €famaé'é. Yé'ére saoni senjomaé'e.
Banhué. Meésacuabi yé'ére bojojén €fiani, mésacua
ba'iruna ti'an gueseni, Riusu anjenire'oye éfafie'ru
yé€'éni re'oye é€fani bojojén, yé'ére cuirahué
meésacua. Cristo ba'lyeru ba'iye yé'ére éfani,
yé'éni bojojén cuirahué meésacua. 15 Yé'ére ja'nca
re'oye yo'osi'cuata’an, yurefia meésacuabi yé'ére
re'oye yo'oye ro'tama'ijénna, ai oiyé yé'é. Yé'é
ru'ru ti'anni ba'ise'ere ro'tato, mésacuabi yé'éni
al bojojén baé'é. Yé'ébi sentoca, mésacua baye
si'ayete yé'éna ro insire'ahué. Poretoca, mésacuabi
mésacua MNacore rutani, yé'éna ro insire'ahué.
16Ja'nca ba'isi'cuareta'an, yurefia mésacuani €fiato,
yé'éni je'o bacua'ru énofié mésacua. Mésacuani te'e

ruifie ba'l cocare _quéani achoguéna, ye'éni gare
se'e yema icua'ru enone mesacua

17 Ja'nca é€fojénna, mésacuani coqueye
ye'yocuare caye bayé yé'é. Bacuabi mésacua
jubéna ti'anni, mésacuani ro re'o cocare cani
achojén, mésacuani re'oye yo'oye gare ro'tama'ifié.
Rore'o cocare mésacuani caniachojén, mésacuare'o
cocare bacuani sa'fiefia caye ro'tajén, yé'ére gu'aye
cajén, yé'ére jo'cani senjojé'én, mésacuani yihuoyé
bacua. 18 Mésacuani re'oye yo'oye ro'tacuabi
mésacuani re'o coca catoca, bojoyé yé'é. Yeé'ébi
mésacua naconi beoguébi ja'anre achatoca, bojoyé
yé'é. 19 Ja'nca bojogué ba'ito, yurefia yé'é bain
sanhué, ja'ancua, mésacuani coquején cajénna,
mésacua ba'lyete ai oigué énafié yé'é. Cristoni
si'a recoyoreba ro'tajén, bagué yéye se'gare te'e
ruifie yo'oye ro'tajén, Cristo ba'iye'ru guina'ru
ba'iye &jojén ba'ijé'én cagué, mésacua ba'iyete
ai oireba oigué éfiafié yé'é. 20 Mésacuabi yé'é
ye'yose'e'ru tin yo0'0Ojénna, yé€'é yua mésacuani
cocare toyaguébi mésacua naconi ba'ija'ma cagué
yé'é yua gue ro'taye beoye cagu € ba'iye yee
Mésacua naconi ba'iye poretoca, mésacuani qué'ré
te'e ruifie yihuogué care'ahué ye'e.

Elejemplo de Agary Sara

21 Yureca, mésacuabi Moisés ira coca toyani
jo'case'ere te'e ruifie yo'oni Riusu bain ruifie
yéjénna, mésacuani fiaca senreba senni achayé yé'é:
¢Ba ira coca toyani jo'case'ere te'e ruifie achani
masiye mésacua? 22 Ja'an cocare éfajén, Abra-
ham yo'ogué ba'ise'ere masiyé meésacua. Samu zin
hua'nani baguéfia bagué. Ja'nca baguébi ru'ru

ba'iguéni ba yo'o con hua'go Agar hue'ego na-
coni baguéiia. Yo'je raisi'quéni bagué rénjoreba
Sara hue'ego naconi baguéfia. 23 Ja'nca bagué,
ru'ru raisi'qué, Ismael hue'eguéte cu'eto, Abra-
ham se'gabi yo'ogué, Riusu coca cani jo'case'ere
ro'tama'igué, Zinni baza cagué, ba yo'o con hua'go
naconi zin cu'ejaquéfia. Yo'je raisi'quéca, Isaac
hue'eguéte cu'eto, Riusu coca yo'oja'yete cani
jo'case'ere ro'tagué, bagué rénjoreba naconi zin
cu'ejaquéna, Riusu coca cani jo'case'eru ti'an
raquéfia bagué. 24 Ja'an cocare achani ro'tato,
Riusubi maini fiaca ye'yoye yéji: Ja'an romi hua'na
tin ba'ijénna, Riusubi giiina'ru samu coca tin co-
care bagué bainni cani jo'cabi. Yeque cocare
cani jo'cato, Sinai casi cubéte ba'igué, ba ira
cocare Moisesna cani, maina si'a jéja guans-
eye jo'cabi. Ja'an cocare ro'tato, Agar hue'ego
ba'isi'co'ru ba'iji. Ai guaja yo'o consi'co ba'igona,
bain huanabi ba ira guanse cocare te'e ruifie
yo'oye yétoca, ro guaja yo'oye bayé. 25 Bago
mami Agare ro'tato, Arabe bain cocabi Sinai
cubéte ro'tayé. Ai guaja yo'o consi'co ba'igona,
judio bain yurefia Jerusalén hué'e jobona sani,
Riusuna gugurini réinjén, bago ba'ise'e'ru giiina'ru
ba'iyé. Bago ro guaja yo'o congo ba'ise'e'ru ro
guaja yo'ojén, Moisés ira guanseni jo'casi cocare
yo'oye yéyé. 26 Yeque coca cani jo'case'ere ro'tato,
Riusu coca yo'oja'yete Abrahamni cani jo'case'e
ba'iji. Ja'an cocare si'arecoyo ro'tacuabiyua Abra-
ham rénjoreba Sara hue'ego ba'isi'co'ru giiina'ru
ba'iyé. Bainni ro guaja yo'o cofie beoye bacofia.
Riusu bainreba casi'cua giiina'ru ba'iyé. Bagué
cocayo'oja'yete canijo'case'eresi'arecoyoro'tajén

ba'icua séani, Riusuni te'e zi'inni ba'ijén, bagué
naconi bagué guénamé re'oto ba'i jobote si'arén
ba'ijén, bagué mamacua casi'cua ba'ijén, gare
carajeiye beoye ba'ija'cua ba'iyé mai. 27 Riusu
cocare éfajén, yeque queé'rore'ga faca masini, yé'é
yure case'ere ro'tajé'én:

Yé'é baingo garasi'co, zinre té'ya raiye porema'igo,
gare ja'siye ai yo'oma'isi'co ba'igona, mé'éni
ai ta'yejeiye bojo glieseja'gué'é yé'e.

Ja'nca bojogo ba'ija'co séani, si'a bainni quéani
achogo bojogo ba'ijé'én.

Mé'é té'ya raiye porema'ise'ebi yurefia jo'cani
senjosi'co ba'igota'an, jé'te ai jai jubé zin
huamani bani ba'ijja'go’'co.

Enjéni bojogo ba'igoru qué'ré jai jubéni bani
ba'ija'go’co, cani jo'case'e ba'iji.

28 Ja'an cocare ro'tajén ba'ijé'én, yé'é bain
sanhué. Mai hua'na yua Riusu bainreba ba'icuabi
bagué coca yo'oja'yete si'a recoyo ba'ijén, Riusu
mamacua re'huasi'cua ba'iyé mai. Maire ja'nca
re'huagué, bagué coca yo'oja'yete canijo'case'e'ru
glinareba'ru yo'oji bagué. Abrahamni cocare cani
jo'cagué, Mé'é yua zin hua'guéni baja'gué'é cani
jo'cagué, bagué coca case'eru guina'ru yo'ogué,
Isaac hue'eguéte baguéna, insini jo'cabi. Ja'nca
insini jo'cagué, maire'ga giina'ru bagué bayete
insini jo'caji Riusu. 29 Yureca yeque cocare ro'tani
ye'yejé'én. Abraham se'gabi zinni baza cagué,
Ismael hue'eguéni baguéna, ja'nrébi yo'je, Isaachi
ti'anguéna, Ismaelbi yua Isaacni ai je'o baguéfia.
Riusu Espiritu congué jo'casi'quéni ai hui'ya
yo'oguéha. Ja'nca yo'oguéna, yurefia bain Moisés

iracocayo'oyero'tacua, ja'ancua'ga mainigiina'ru
je'o bayé. 30Ja'nca bajénna, Riusu coca Abrahamni
cani jo'case'ere ro'tani ye'yejé'én. Naca cani
jo'cabi: “Ba hua'go Agar hue'ego, bago mamaqué
Ismael, bacuare gare saoni senjojé én. Yo'o congo
Séani, bago mamaqueb1 mé'é bayete coni baye
gare porema iji. Mé'é rénjoreba mamaque ba'igué,
yé'é insija'ye ba'igué, Isaac hue'egué, ja'angué
se'gabi mé'é bayete coni baja'gué'bi.” Ja'an coca
toyani jo'case'ere ro'tani, coquején ye'yocuabi
mésacuana ti'anjén, Moisés ira guanse cocare te'e
ruifie yo'ojén ba'ijé'én cajénna, mésacua yua gare
coque glieseye beoye ba'ijé'én. 31 Yureca, yé'é
bain sanhué, ja'an cocare mésacuani yihuohué
yé'é. Ja'nca yihuoguéna, faca te'e ruifie ye'yején
ba'ijé'én: Riusu re'o bain ba'iye yétoca, Moisés ira
coca guanseni jo'case'ere yo'oye beoye gare ba'iyé
mai. Riusu Raosi'quéreba Jesucristo hue'eguéni
si'a recoyo ro'tasi'cuare séani, Riusubi yua bagué
re'o bainrebare maire re'’huani maini baji. Ja'nca
séani, Cristo yéyete jo'caye beoye yo'0jén, bojojén
ba'ijé'én.

S

Firmes en la libertad

1 ]a‘nca bagueéni si'a recoyo ro'tajénna Cristobi
gare se'e maini ro gua]a yo'o glesema' iji. Bagué
yéyete jo'caye beoye yo'ojén bojocua se'ga ba'iyé
mai. Ja'nca ba'icua séani, yequecuab1 ba cocare
yo'oye guansetoca, gare se'e ro guaja yo'omajén
ba'ijé'én.

2 Yureca, Tiaca te'e ruifiereba achani ye'yejé'én.
quuecuab1 mésacuani cajén, Moisés ira coca
cani jo'case'ere yo'ofiu cajén, mésacua go nefio
ga'nire téyoye guansetoca, gare téyo gleseye beoye
ba'ijé'én Janca téyo gliesetoca, Cristobi meésacuani
gare cofie beoye ba'i 1]1 3 Yé'ébi yihuoguéna, te'e
ruifie achani ye'yejé'én. Mesacuabi meésacua go
nefio ganire téyo guesetoca, janrébi Moisés ira
coca guanseni jo'case'e si'ayerebare te'e ruifie
yo'oye bayé. 4 Riusu re'o bain ruifiu cajén, ba ira
cocare yo'o bi'ratoca, Cristo junni tonse'ebi mame
re'huasi'cua ba'lye gare porema'ifié. Riusubi
mésacuani €hani, bagué re'o bainre mésacuare
gare re'huama'iji. 5 Ja'nca ba'iyeta'an, maibi
Riusu Espiritute bacua séani, Riusu re'o bain
re’huasi'cua ba’iyé mai. ]a'nca re'huasi'cuabi
Riusu coca yo'oja'yete cani jo'case'ere si'a recoyo
ro'tajén, Riusu in rai umuguse ti'afiete ]o caye
beoye €jojén ba'iyé. Aito. Bagué naconi si'arén
ba'ijén ba'ija'cua'é mai, cajén &joyé. 6 Cristobi
maire mame re'huani baguéna, Riusubi maire
éfani, bagué re'o bainre maire re'huani, maini
baji. Ja'nca séani, bain go nefio ga'ni téyose'ere
éflama'iji Riusu. Jesucristoni si'a recoyo ro'tajén,
bagué naconi sa'fiefia te'e yéreba yéjén ba'ijé'én.
Riusubi ja'anre éfiani, maini ai bojoji.

7Yureca, mésacuani si'a jéja senni achaye bayé
yé'é. Mésacuabi Cristo naconi te'e zi'inni ba'icuabi
re'oye yo0'0jén ba'isi'cuata’'an, mésacua ¢queaca
ro'tajén, tin cocare achajén, ba te'e ruifie ba'i
cocarerojo'canisenjorene? 8 Riusu yua mésacuani
cuencueni, Cristo bain ba'iye choisi'québi tin
cocare achani yo'oye gare guanseye beoye

baji'i. 9 En cocare achani gare huané yeye beoye
ba'ijé'én. Riusu cocareba case'e'ru choa ma'caré
se'ga tin yo'o biratoca, si'a jubébi te'e jéana
Cristoni ro'taye gare jo'cani senjofié. 10 Mésacuabi
ja'nca jo'cani senjofie ro'tacuareta'an, mésacua
te'e ruifie yo'ojén ba'ija'yete Riusuni sefié yé'e.
Senguéna, meésacua tin coca yo'oyete mésacuani
jo'cani senjo gueseji. Yé'€ yua bagué cocarebare
mésacuani te'e ruifie quéani achosi'québi mésacua
te'e ruifie achani yo'oyete jo'caye beoye &joyé
yé'é. Yequécuabi mésacuani tin ye'yojénna, Riusubi
bacuani éfiani, éa bain ba'icuareta'an, bacuani
bénni senjorie se'ga ba'ija'gué'bi.

11 Yureca, yequecuab1 yé'é ye yoyete ca]en
mésacua go neflo ga'nire téyo giiesej€'én caji, yé'ére
cajén ba'iyé. Ja'nca cajén ba'icuabi ro coqueyé.
Bacua cayete gare achaye beoye ba'ijé'én. Yé'é
yua janca ye'yotoca, judio bainbi yé'éni je'o
bama'ire'ahué. Ja'nca ye'yotoca, Cristo junni
tonsi coca ye'yoyeru tin ye'yore'ahué yé'é.
Ja'nca tin ye'yotoca, judio bainbi yé'éni béinjén
éflama'ire'ahué. 12 Ja'nca coquején, mésacuani
tin ye'yojén ti'ansi'cuabi cajén, mésacua go nefio
ga'nire téyo gilesema'itoca, Riusubi béinji, ja'anre
hui'ya cajén ba'jjénna, Riusubi te'e jéana bacuani
bénni senjoja'gué cayé ye'e.

13 Ja'nca ye'yocuareta'an, gare achaye beoye
ba'ijé'én, yé'é bain sanhué. Riusubi mésacuani
choiguéna, mésacuabi bagué bainreba ba'iye
porején, Cristo cocareba case'eru ro guaja
yo'oye beoye te'e ruifie yo'ojén, bagué naconi
te'e ba'ijén bojoyé. Ja'nca ba'icuabi mésacua
éfare bajén, yé'é yéye'ru si'aye yo'oza caye beoye



GALATAS 5:14 XXV GALATAS 5:18

ba'ijé'én. Meésacua gu'a Ease'ere yo' oye yetoca,
gu'aji. Mésacua yeyete yo'oto, ru'ru sa‘fiefia oire
bajén, sa'fiefla yo'o conjén ba'ijé'én. 14 Moisés ira
coca toyani jo'case'ere ro'ta beoye ba'ijé'én, yé'é
bainni ye'yejé'én. Riusubi ja'an cocare bagué
bainna jo'cagué, faca se'gare ro'tagué jo'cabi:
“Mésacua ba'iyete ro'tajén ba'iye'ru sa'fiefia oire
bani ro'tajén ba'ijé'én” cani jo'cabi. 15 Bagué cani
jo'case'e'ru giina'ruyo'oma'itoca, ro mésacua yése'e
se'gare yo'oyero'tajén, airu hua'ihua'nayo'oye'ru,
sa'fiefia huajén ba'iyé. Ja'nca s€ani, mésacua éfare
bajén, sa'fiefla oire bani conjén ba'ijé'én. Ja'nca
ba'ima'itoca, mésacua yua Cristo beoye ba'ijé'én,
yé'é bain naconi te'e zi'inni ba'iyete gare jo'cajén
carajeiyeé.

Los deseos humanosy la vida por el Espiritu

16 Meésacuani ja'nca yihuo cocare cagué, én
cocare qué'ré ta'yejeiye yihuogué ba'iyé yeé'e.
Meésacua y0'0jén ba'iyete cato, Riusu Espiritu caye
se'gare yo'ojén ba'ijé'én. Ro mésacua ro'tayete
yo'oye beoye ba'ijé'én. 17 Ro mésacua yése'ere
yo'oye ro'tajén, Riusu Espiritu caye'ru gare tin
ro'tacua ba'iyé mésacua. En yija bain ro'tayete
cato, Riusu Espiritu ro'taye’ru gare te'e ro'taye
beoye ba'iyé. ]anca S€ani, mésacua ba'iyete
ro'tajén, ro yeé'€ yése'ere yo oye beoye balye
cajén, Riusu Espiritu caye se'gare'ruyo'oye ro'tajén
ba'ijé'én. 18 Ja'nca yo'oye ro'tajén, Riusu Espiritubi
mésacuani y0'o guesetoca, Moisés ira coca cani
jo'case'e'ru glina'ru yo'oyete gare se'e ro'tani
yo'oye yéma'ifié mésacua.

19 En yija bain yo'oye ro'tayete cato, mésacuabi
ja'anre re'oye masiyé. Naca yo'oye ro'tajén ba'iyé:
Huejama'icuata'an, sa'fiefia yahue bajén a'ta
yo'oyé. Bacua gu'a ga'nihuébi janca yo'ojén,
Riusu cuencueni jo'case'e'’ru tin yo'oye ro'tajén,
Riusuni gu’aye yo'oyé Ja'nca yo'ocuabi bacuagu'a
€ase'ere yo'oye jo'caye gare porema‘ifié. 20 Riusu
baiyete gliején, huacha riusu, ro bacua yése'e
se'ga, ja'anre yéjén ba'iyé. Te'e ruifie masiza
cajén, huati hua'i naconi coca senni achaye yéjén
ba'iyé. En yija bain'ga sa'fiefia je'o baye yéjén, béin
cocare sa'fiefia cajén, Yé'é yua qué'ré ta'yejeigué
ba'iyé cajén, bacua bainre qué'ré yo'je ba'icuare
re'huani saoy€é. Bacua huanofie se'gare'ru yo'oye
ro'tajén, sa'fiefia yo'o cofiete gare jo'ca gleseyé.
21Yequécua ba'iyete ai gu'aye cajén, bainre huani
senjojén ba'iy€. Jo'cha €aji cajén, jo'chana gliebején,
gue gliihuara bojojén, bacua guebe ga]ecua naconi
ganijén, ro bacua yese'e‘ru ja'nca yo'ojén gu'ajeiye.
Mésacuani ]a nca yo'oma'ifie y1hu031 québi yure
mésacuani se'e yihuogué ba'iyé yé'é. Janca gu'aye
yo'0jén ba'itoca, Riusu ta'yejeiye ba'iyete bagué
bain naconi te'e baza cacuareta'an, Riusubi gare
enseji.

22 Mésacua yua ja'nca yo'oye beoye ba'ijén, Riusu
Espiritu yo'o glieseyete yo'oye ro'tajén bha'ijé'én.
Ja'nca yo'ojén ba'itoca, yequécua ba'iyete qué'ré
ro'tajén, bacuanioire bani cofie yéjén, Riusu yo'ore
conjén ta'yejeiye bojojén, recoyo re'o huanofie
te'e ruifie masijén ba'iyé. Mésacua yo'oye yéyete
ro'tamajén, yequécua ba'iyete qué'ré ro'tajén,
bacuani re'oye yo'oye conjén, mésacua bayete

bacuana ro insijén, mésacua yo'oja'ye case'ere
te'e ruifie yo'ojén ba'iyé. 23 Yequécuabi mésacuani
gu'aye yo'ocuareta'an, bacuani re'oye yo0'0jén,
ro meésacua yése'ere yo'oye jo'cajén ba'iyé. Riusu
Espiritubi yo'o glieseguéna, mésacuabi ja'nca yo'ojén,
Moisés ira coca toyani jo'case'e yo'oye'ru qué'ré
te'e ruifie yo'ojén ba'iyé mésacua. 24 Jesucristoni
si'a recoyo ro'tani bagué yo'ore te'e ruifie cofie
ro'tatoca, ro ényijaba'iyete gare se'ero'taye beoye
ba'ijén, ro mésacua yése'ere yo'oye gare se'e yéye
beoye ba'iyé. 25 Yureca, mai yua Riusu Espiritu
cayete te'e ruifie yo'ojén, Espiritu yo'o gleseyete
si'a bainni masi guiesefiu cayeé.

26 Ro mai yése'ere gare ro'taye beoye ba'ijén, ro
mai ba'iyete ta'yejeiye éfiofie beoye ba'ijén, sa'fiefia
gu'aye caye beoye ba'ijén, yequécua qué'ré re'oye
ba'iyete ro éa éfafie beoye bafuni.

6

Ayldense unos a otros

1 Yureca, yé'é bain sanhué, mésacua bain jubé
ba'icuare ba'iguébi Riusuni gu'aye yo'otoca,
mésacua Riusu Espirituni ye'yesi'cua yua ja'an
bainguéni bojoraré yihuojén, re'oye yo'oye
baguéni béifie beoye masi giiesejé'én. Ja'nca masi
glesején, mésacua'ga €Nare bajén, glina'ru gu'aye
yo'oma'ifie cajén ba'ijé'én. 2 Safiefia ba'iyete
jo'’caye beoye ro'tajén, safiefia conjén, gu'aye
yo'oma'ifiete si'a jéja yihuojén ba'ijé'én. Ja'nca
conjén bha'itoca, Cristo yéye'ru te'e ruifie yo'ojén
ba'iyé.

3 Yequécuabi ja‘ansi'cua ba’iyete ro'tajén,
Riusuni gare gu aye yo'oma'igue'é yeé'e Ca]enna
mésacua yua jamca ta'yejeiye cama]en ba'ijé'én.
Ja'nca catoca, te'e ruifie cama'ifié. 4 Mésacua
y0'0jén ba'iyete @€fajén, Riusu cocareba cani
jo'case'ere te'e ruifie ro'tajén, Riusu éfafie'ru
mésacua ba'iyete €fajén ba'ijé'én. Ja'nca éfajén,
mésacuabi re'oye yo'ojén ba'itoca, Riusuni surupa
cajén bojojén ba'ijé'én. Meésacua bain yo'oye'ru
qué'ré re'oye yo0'0ojén ba'itoca, ta'yejeiye camajén
ba'ijé'én. 5 Riusu se'gabi mésacua yo'ojén ba'ise'ere
éfani bojotoca, re'oye ro'tajén bojojé'én. Riusubi
éflani bojoma’itoca, meésacua se'gabi mésacua
recoyo yo oyete baguéni te'e ruifie senni achajén,
bagué cofie se'gare ro'tajé'én.

6 Mésacuabi Riusu cocarebare ye ye]en yequeb1
masiye ye yoguena ba ye yoguem re'oye ro'ijén,
baguéni re'oye bojo gliesejé'én.

7 Yureca, gare coque gieseye beoye bha'ijé'én.
Riusu yéye'rutin yo'otoca, bagué bénni senjojafiete
jéaye gare porema'ifié. Riusubi si'a bain yo'ojén
ba'iyete €fiani, ga bainguéni yo'oja'yete cuencueni
re'huacaiji. 8 Mésacuabi yua ro meésacua yése'e
se'gare yo'ojén ba'itoca, mésacuabi ro sa'ntijén,
bénni senjosi'cua ba'ija'cua'é. Meésacuabi Riusu
Espiritu yéye se'gare yo0'ojén ba'itoca, mésacua ai
bojoreba bojo recoyo huanofie ba'ijén, Riusu na-
coni si'arén ba'ijén, gare junni hueséye beoye
ba'ijja'cua'é. 9 Ja'nca ba'ija'’cua séani, ai yo'ojén
ba'ito'ga, Riusu Espiritu yo'o caye se'gare jo'caye
beoye te'e ruifie yo'ojén ba'jjé'én. Ja'an yo'ore
jo'caye beoye yo'ojén ba'itoca, Riusu cuencuesirén
ti'anguéna, Riusubi maini ai ta'yejeiyereba bojo

glieseja'gué'bi. 10 Ja'nca séani, mai porese'e’ru si'a
bainni re'oye yo'ojén bafiuni. Cristo bainreba, mai
jubére concua, ja'ancuare qué'ré ta'yejeiye re'oye
y0'0jén bafiuni cayé yé'é.

Advertenciasy saludos finales

11 Yureca, mésacuani despidie biragué, yé'é
se'gabi mésacuani cocare ylhuogue toyaye. Yé'é jai
letra toyase'ere éfiani, y€'é toyase'ere masijé'én.
12 Ba coquején ye'yocuabi mésacuana ti'anjén,
bainbi maire re'oye éfiajén ba'ija’bé cajén,
mésacuani go nefio ga'nire téyo glieseye ro'tayeé.
Cristo junni tonse'ebi téani baja'yete quéani
achocuareta'an, judio é&ja bainbi bacuani je'o
bama'ifie cajén, mésacua go nefio ga'nire téyo
glieseye ro'tayé. 13 Bainni ja'nca téyo gleseye
ro'tacuabi Moisés ira coca toyani jo'case'ere
yo'oye ro'tama'ifie.  Mésacua té€yo gleseja'yete
éfajén, Mésacuani al re'oye yo'o conhué cajén,
ja'anre ai ta'yejeiye cani achoye ro'tajén ba'iyé
bacua. 14 Ja'nca ta'yejeiye cani achocuata'an,
yé'éca Jesucristo yo'ogué ba'ise'e se'gare ta'yejeiye
cani achoye ro'tagué ba'iyé yé'é. Baguébi crusu
sa'cahuéna junni tonguéna, Riusu bainreba ba'iye
poreyé mai. Janca cani achoye ro'tagué séani, én
yl]a balyete ye'yesi'cua yo ojén ba'iyeru gare
yo'oye yéma'igué ba'iyé yé'é. Bacua yése'e'ru
yo'oye, bacua se'gare'ru huanofie ba'iye, ja'anre
gare yéma'igué ba'iyé yé'é. 15 Ja'nca ba'iguébi bain
g0 nefio gamni téyose'ere cato, €méje'en yo'ose'e
se'ga ba'iguéna, ta'yejeiye ro'tama'ifié yé'é. Bain
recoyo mame re'huase’ere cato, sanahué yo'ose'e
ba'iguéna, ai ta'yejeiye ro'tayé yé'é. 16 Riusubi

mame recoyo re'’huaguéna, bacua ja'anré yo'ojén
ba'ise'ere gare jo'cani, Espiritu yéye'ru te'e ruifie
yo'0jén ba'icuare cu'egué, bagué bainre bacuare
re'huanibagué, bacuare aire'oye congué, bacuani
ai bojo gueseji. Yequécua, Espiritu yéye'ru yo'oye
glecuabi, Israel baingué séani Riusu re'o baingué'é
yé'é cajén ba'icua, ja'ancuare cu'ema'iji Riusu.

17 Yureca, yé'é yihuo cocare cani téjihué ye'e.
Yequécuabi yé'ére cajén, Cristo cuencuesi'qué beoji
bagué, yé'ére cajénna, bacuabi rani, yé'é ja'si ne-
siruanre éfaja'bé. Jesucristo yo'ore conguéna,
yequécuabi yé'éni huaé'é. Ja'nca séani, Jesucristoni
te'e ruifie yo'o congué ba'iyé yé'é.

18 Yureca, yé'é bain sanhué, mai Ejagué Jesu-
cristoni mésacuare senni achagué, mésacuani re-
coyo te'e zi'inni ba'igué, mésacuani bojo gueseja'gué
cayé yé'é. Ja'ncaraé'é. Amén.

